
ތިޔަ ކަޅިރަވައިން ޒަޚަމް ނުވި ހިތަކީ،
އެ އީ ދުނިޔެއް ވަރަށް ބަދު ނަސީބު ހިތެކޭ!

ތިޔަ އަސަރުގާ މަސްތު ނުވި ނަމައީ،
އެވެސް ދެން ހާދަ ނާކާމިޔާބު އަޅެކޭ!

ތީރާ ހަންޖަރު ވެސް ހުރޭއޭ،
ފީރާ ކުރަފަތް ވެސް އެންގޭއޭ،

ހީރާޔާ ހިލަޔާ އަގުގާ،
އޭ ހާދަ ތަފާތެއް ހުރޭއޭ،
މީރާގެ ރާހަތުވި ހީލުމަކީ،

މި ދެލޯވެސް އަލަށް ދުއް އަޖާބު ކަމެކޭ،
ތިޔަ ކަޅިރަވައިން...

ތިޔަ ތޫނު ނަޒަރު ގުޅުނީމާ،
މިހިތާއި އަމާޒު ވެލީމާ،

ނިޔަތާއި ޚިޔާލު އެހިންދުގާ،
ކިޔަމަންކަން ދޫކޮށް ލީމާ،

ތިޔަ އުފަލުގަ ހިތުގެ ވިންދު އަވަސް
ވުމަކީވެސް އެ އީ ވާ އަރާމު ކަމެކޭ،

ތިޔަ ކަޅިރަވައިން...

ލޯބީގެ ހަޔާތަށް އެދިފާ،
އޭގާވި އުފާތަށް އޮޅިފާ،
މޭގާވި މަގޭ ނަފްސާ ހިތް،
ހޭވެރިވެ މި ޖާދޫ ޖެހިފާ،

ލޭގާ މި އިއްސާސް ހިންގާލި ގޮތަކީ
މިފުރާނައިގެ އުއްމީއެދު އާވި ކަމެކޭ،

